
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।




ক্ষণিকমিলন।



দ্রুত রথে, দৃপ্ত বেগে পথে যেতে যেতে 

ধনী যথা চেয়ে দেখে কৌতুক নয়নে 

ভিক্ষাজীবী রমণীর সুন্দর মুখেতে; 

তেমনি দোঁহার দেখা চকিত মিলনে।


উল্লাসে গরবে ধনী, হেসে ফিরে যায় 

জীবনের চিরোৎসবে আনন্দ আগারে: 

ক্ষণিকের সুখ-স্মৃতি পলকে মিলায়, 

ক্ষুদ্র বুদ্বুদের মত অতল পাথারে।


দীপ-নেবা, ভাঙ্গাঘরে পরিশ্রান্ত দেহে, 

কাঙালিনী পশে ধীরে কাতর হৃদয়ে, 

উজ্জ্বল দৰ্শন-স্মৃতি চিরদিন বহে 

ক্ষুধিত জীবন মাঝে অপূর্ব্ব বিস্ময়ে।

	        এই পাতাটি অন্য কোনো ভাষায় উপলব্ধ নয়।

